
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Ջրային կոմիտեին գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների վերաբերյալ

	«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ լրացումներ կատարելու և Հայաստանի Հանրապետու​թյան էներգետիկ ենթակառուցվածքների և բնական պաշարների նախարարության ջրային կոմիտեին գումար հատկացնելու մասին» ՀՀ կառավա​րության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 

1. Նախագծով առաջարկվում է հանրապետությունում սակավաջրության ռիսկերի կանխման հրատապ միջոցառումների լուծման ուղղությամբ իրականացվելիք աշխա​տանքների՝ խորքային թվով 8 նոր հորերի հորատման (այդ թվում՝ Սև ջրի ավազանը ջրալրող), ինչպես նաև գոյություն ունեցող թվով 8 հորերի վերականգնման աշխատանքների համար ՀՀ 2019 թվականի պետական բյուջեով նախատեսված ՀՀ կառավարության պահուստային ֆոնդից ՀՀ էներգետիկ ենթակառուցվածքների և բնական պաշարների նախարարության ջրային կոմիտեին (այսուհետ՝ Կոմիտե) հատկացնել 334,834.6 հազար դրամ:  Սակայն ՀՀ կառավարության պահուստային ֆոնդից հատկացման առաջարկու​թյունը ներկայացված չէ ՀՀ կառավարության 27.12.2018թ-ի N 1515-Ն որոշման 4-րդ կետի 9-րդ ենթակետի «բ» պարբերությամբ սահմանված հանձնա​րա​րա​կանին համապատաս​խան: 
2. Խորքային նոր հորերի հորատման և գոյություն ունեցող հորերի վերականգնման աշխատանքների ֆինանսավորման հարցը քննարկել ՀՀ 2019 թվականի պետական բյուջեով «1004 Ոռոգման համակարգերի առողջացում» ծրագրի «31002 Ոռոգման հակար​գերի հիմնանորոգում» միջոցառման գծով նախատեսված 539,536.7 հազար դրամի չբաշխված գումարի շրջանակներում:
3. Համաձայն Նախագծին կից ներկայացված հիմնավորման, նոր և վերականգնվող հորերի գործարկման արդյունքում մղվող ջրի քանակը կկազմի 4.0 մլն խմ, իսկ էլեկտրաէներգիայի ծախսը՝ 1.1 մլն կվ/ժ, որը լրացուցիչ ֆինանսական բեռ կստեղծի համակարգում (1խմ ջրարտադրության համար էլեկտրաէներգիայի ծախսը կկազմի շուրջ 12 դրամ՝ 1խմ ոռոգման ջրի դիմաց վճարի 11 դրամի պայմաններում): Մինչդեռ Նախագծով չի հստակեցվում, թե ուˆմ կողմից և իˆնչ միջոցների հաշվին են շահագործվելու այդ խորքային հորերը՝ համայնքիˆ, թե ՋՕԸ-երի: 
4. Նախագծին կից ներկայացված՝ նոր և վերականգնվող խորքային հորերի նա​խագծանախահաշվային փաստաթղթերի փորձագիտական դրական եզրակացության համաձայն, Արտաշար համայնքի «Արտաշար N 2» նոր հորատվող խորքային հորի նախագծային արժեքը կազմում է 23,721.5 հազար դրամ, ներառյալ ԱԱՀ-ն, մինչդեռ այն Նախագծում ընդգրկվել է 23,894.6 հազար դրամով: Հաշվի առնելով նշվածը՝ առաջարկում ենք ճշգրտել Նախագծի 2-րդ կետով նախատեսվող գումարը և ըստ այդմ՝ նաև Նախագծի հավելվածները:
5.  Միաժամանակ առաջարկում ենք.
ա)  նկատի ունենալով, որ Նախագծով լրացում և վերաբաշխում է կատարվում նաև «Հայաստանի Հանրապետության 2019 թվականի պետական բյուջեի մասին» օրենքում՝  Նախագծի վերնագրում և 1-ին կետում ավելացնել համապատասխան հղումը,
բ)  Նախագծի նախաբանում հղում կատարել նաև «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 3-րդ մասին:

գ)  Նախագծի 2-րդ կետում և N 1 հավելվածում արտացոլել նախա​տեսվող գումարի բաշխումն՝ ըստ համապատասխան հոդվածների, միաժամանակ 2-րդ կետում՝ «1-ին եռամսյակում» բառերը փոխարինե «առաջին կիսամյակում» բառերով,  

դ)   N 6 հավելվածի NN 1 և 2 աղյուսակներից հանել «Ծախսված էլէներգիայի քանակ, հազ կվ/ժ» տողը և այն չդիտարկել որպես առաջարկվող աշխատանքների արդյունքի չափորոշիչ,

ե)  Նախագծի 1-ին կետում հղում կատարել նաև Նախագծի N 7 հավելվածին:
6. Նախագծով առաջարկվում է խորքային թվով 8 նոր հորերի հորատման (այդ թվում՝ Սև ջրի ավա​զանը ջրալրող) և գոյություն ունեցող թվով 8 հորերի վերա​կանգնման աշխա​տանքների համար ՀՀ 2019 թվականի պետական բյուջեով նախատեսված ՀՀ կառա​վա​րության պահուստային ֆոնդից ՀՀ էներգետիկ ենթակառուցվածքների և բնական պաշար​ների նախարարության ջրային կոմիտեին (այսուհետ՝ Կոմիտե) «1004. Ոռոգման համակար​գերի առող​ջացում» ծրագրի «31002. Ոռոգման համակար​գերի հիմնա​նորոգում» միջոցառման համար հատկացնել 334,834.6 հազար դրամ: 

Միաժամանակ ՀՀ էներգետիկ ենթակառուցվածքների և բնական պաշարնե​րի նախա​րարության 24.05.2019թ-ի N01/19.2ԲԳ/3340-19 գրությամբ (այսուհետ՝ Գրություն) ՀՀ ֆի​նանսների նախարա​րություն է ներկայացվել ՀՀ կառավարության որոշման նախագիծ, որով առա​ջարկվում է Կոմիտեի գծով ՀՀ 2019 թվականի պետական բյուջեի «1004. Ոռոգման համակարգերի առող​ջացում» ծրագրի «31002. Ոռոգման համակար​գերի հիմնա​նորոգում» միջոցառման համար նախատեսված 539,536.7 հազ. դրամ չբաշխված գումարից 408,392.6 հազ. դրամը բաշխել ոռոգման համակարգերի հիմնանորոգման, այդ թվում որոշ խորքային հորերի վերա​կանգնման աշխատանքների իրականացմանը: 

Նկատի ունենալով, որ Նախագծով ներկա​յացված՝ խորքային հորերի հորատման և վերա​կանգնման աշխատանքները նույնպես դիտարկվում են «Ոռոգման համա​կար​գերի հիմնանորոգում» միջոցառման շրջանակներում, առաջարկում ենք Նախա​գիծը և Գրու​թյամբ ներկայացված նախագիծը միավորել մեկ ընդհանուր նախագծում՝ 539,536.7 հազ. դրամի շրջանակներում, ելնելով աշխատանքների իրականացման առաջնա​հերթություն​ներից: 

Այնուամենայնիվ, առաջարկվող մոտեցման արդյունքում լրացուցիչ միջոցների հատ​կացման անհրաժեշտություն առաջանալու դեպքում առաջարկում ենք առաջնորդվել ՀՀ կառավա​րության 27.12.2018թ-ի N 1515-Ն որոշման 4-րդ կետի 9-րդ ենթակետի «բ» պարբե​րությամբ սահ​մանված հանձնա​րա​րա​կանով: 

7. Նախագծի վերաբերյալ ՀՀ ֆինանսների նախարարության 10.05.2019թ-ի N 01/8-4/7720-2019թ-ի գրությամբ առաջարկվել էր հստակեցնել, թե ում կողմից և ինչ միջոցների հաշվին են շահագործվելու նոր և վերականգնվող հորերը՝ համայն​քի, թե ՋՕԸ-երի, քանի որ դրա արդյունքում լրացուցիչ ֆինանսական բեռ կստեղծվի համա​կարգում (նոր և վերա​կանգնվող հորերի գործարկման արդյունքում մղվող ջրի քանակը կկազմի 4.0 մլն խմ, իսկ էլեկտրաէներգիայի ծախսը՝ 1.1 մլն կվ/ժ, արդյունքում՝ 1խմ ջրարտա​դրության համար միայն էլեկտրաէներգիայի ծախսը կկազմի շուրջ 12 դրամ՝ 1խմ ոռոգման ջրի դիմաց վճարի 11 դրամ սահմանված լինելու պայմաններում):

Կից ամփոփաթերթում նշվել է, որ խորքային հորերի գործարկման հետ կապված շահագործման ծախսերը կիրականացվեն ՋՕԸ-երի կողմից: Այս կապակցությամբ նշենք, որ  ներկայումս ՋՕԸ-ները և չեն ապահովում ինքնածախսածածկման սկզբունքը և վերջիններիս ֆինանսական կենսունակությունը ապահովելու նպատակով ՀՀ պետական բյուջեից ՋՕԸ-երին հատկացվում է սուբսիդիա: Հետևաբար անհասկանալի է հորերի գործարկման հետ կապված շահագործման ծախսերը ՋՕԸ-երի կողմից իրականացնելը, քանի որ այս  դեպքում էլ ավելի կխորանա ՋՕԸ-ների ֆինանսական ճեղքվածքը:

8. Միաժամանակ առաջարկում ենք Նախագծի N 1 հավելվածում գումարի բաշխումը ներկայացնել ըստ համապատասխան հոդվածների:


	Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:
Ներկայացվում է համապատասխան մեկնաբանություն:

Ընդունվել է:
Ընդունվել է:
Ընդունվել է:
Ընդունվել է:

Ընդունվել է:
Ընդունվել է:
Ներկայացվում է համապատասխան մեկնաբանություն
Ներկայացվում է մեկնաբանություն:
Ընդունվել է:

	ՀՀ 2019 թվականի պետական բյուջեով Ջրային կոմիտեին հատկացված գումարները շատ սուղ են և ուղղված են հրատապ և առաջնահերթ լուծում պահանջող խնդիրների լուծմանը, ուստի ծրագրային վերաբաշխումներ հնարավոր չէ կատարել:
Ջրային կոմիտեի կողմից հստակեցվել են ոռոգման համակարգի 2019 թվականի հիմնանորոգման ցանկերը և ՀՀ կառավարության համապատասխան որոշման նախագիծը դրվել է շրջանառության մեջ՝ ՀՀ 2019 թվականի պետական բյուջեով 1004 Ոռոգման հա​մա​կար​գի առողջացում» ծրագրի 31002 Ոռոգման համակարգերի հիմնանորոգում» միջո​ցառ​ման համար նախատեսված 539,536.7 հազ. դրամի գումարը բաշխելու համար: 
Խորքային հորերի գործարկման հետ կապված շահագործման ծախսերը կիրականացվեն ՋՕԸ-երի կողմից:
Նախագծին կցված է նոր և վերականգնվող խորքային հորերի նա​խագծանախահաշվային փաստաթղթերի փորձագիտական դրական եզրակացության ճշտված տարբերակը:
Կատարվել են համապատասխան խմբագրումներ:

Կատարվել են համապատասխան խմբագրումներ:

Կատարվել են համապատասխան խմբագրումներ:

Կատարվել են համապատասխան խմբագրումներ:

Կատարվել են համապատասխան խմբագրումներ:

2019թ. հիմնանորոգման ծրագրով ներկայացված բոլոր աշխատանքները առավել հրատապ և անհետաձգելի են, քանի որ գարնան նախապատրաստական աշխատաանքների մաս են կազմում, և անհրաժեշտ է 2019թ. ոռոգման շրջանը կազմակերպել պատշաճ և արդյունավետ: Ցանկով ներկայացված որոշ աշխատանքների չիրականացումը, կխոչընդոտի ոռոգման ջրի անխափան մատակարարմանը: Իսկ խորքային հորերի հորատման և վերականգնման աշխատանքների արդյունքում կկանխվեն սակավաջրության հնարավոր ռիսկերը, կավելանան նոր մշակովի հողատարածքներ և կապահովվի կայուն ջրամատակարարում:
Ներկայումս Ջրային կոմիտեն բանակցություններ է վարում խորքային հորերի շահագորման ծախսերն օրենքով չարգելված այլ աղբյուրներով փոխհատուցելու նպատակով, առաջարկություններ է ներկայացրել նաև համայնքներին՝ ջրի պահանջարկից ելնելով համայնքների կողմից մասամբ փոխհատուցելու համար:
Կատարվել են համապատասխան խմբագրումներ:

	2.
	ՀՀ արդարադատության նախարարություն

26.06.2019թ.

	«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ և լրացումներ կատարելու և ջրային կոմիտեին գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

	
	


